
	ՀՀ վճռաբեկ դատարան
2012 թվականի հունվարի 26-ի
ՎԴ-Ե-277 գրություն

	«ՀՀ քաղաքացիական դատավարության օրենսգրքում լրացումների կատարելու մասին» ՀՀ օրենքի նախագծի(այսուհետ` Նախագիծ) կապակցությամբ անհրաժեշտ է նկատի ունենալ, որ

1. իրավաբանական անձանց կողմից ներկայացված հայցադիմումում, դիմումում կամ հայցադիմումի պատասխանում էլեկտրոնային հասցե նշելու հանգամանքը պետք է դիտարկել որպես հայեցողական լիազորություն, այլապես անհրաժեշտ է համապատասխան իրավական ակտում կատարել լրացում կամ փոփոխություն` իրավաբանական անձին գրանցելիս որպես պարտադիր պահանջ նախատեսելով նաև էլեկտրոնային հասցեի առկայությունը:
Այդուհանդերձ, անհրաժեշտ է նկատի ունենալ, որ ծանուցման ժամանակ կարող են առաջանալ էլեկտրոնային կապի տարաբնույթ խափանումներ, իսկ այդ դեպքում դրա ռիսկը կկրի իր կամքով էլեկտրոնային հասցե նշած իրաբանական անձը: Արդյունքում, գործով տվյալ կողմը չի կարող լիարժեքորեն օգտվել իր դատավարական իրավունքներից ու պարտականություններից, և կխախտվի Մարդու իրավունքների և հիմնարար ազատությունների պաշտպանության մասին Եվրոպական կոնվենցիայի 6-րդ հոդվածով սահմանված` արդար դատաքննության իրավունքը:


2.  Նախագծի 1-ին հոդվածում «հայցադիմում» բառն անհրաժեշտ է փոխարինել «դիմումում, հայցադիմում» բառերով, քանի որ ֆիզիկական և իրավաբանական անձինք կարող են դատարան ներկայացնել նաև դիմումներ:
	




Ընդունվել է մասնակի




















Չի ընդունվել
	




Նախագծում կատարվել է համապատասխան փոփոխություն, որի արդյունքում էլեկտրոնային հասցեի նշումը նախատեսվել է որպես հայցվորի, պատասխանողի կամ երրորդ անձի իրավունք, մասնավորապես սահմանվել է, որ հայցվորն իր ներկայացրած հայցադիմումում, պատասխանողն` իր պատասխանում, իսկ երրորդ անձն` իր դիմումում կարող է նշել իր էլեկտրոնային հասցեն, որին դատարանի կողմից ուղարկված ծանուցագիրը 78-րդ հոդվածի 2-րդ մասի իմաստով կհանդիսանա պատշաճ ծանուցում:
Տվյալ դեպքում անհասկանալի է, թե էլեկտրոնային կապի ինչպիսի բնույթի խախտումների մասին է խոսքը, որոնք կարող են կասեցնել էլեկտրոնային նամակով ծանուցագրի ստացումը:






Ֆիզիկական և իրավաբանական անձինք կարող են դատարան ներկայացնել նաև դիմումներ, սակայն դրանց քննությունը կատարվում է հատուկ վարույթի կարգով: Համաձայն ՀՀ քաղաքացիական դատավարության օրենսգրքի 164-րդ հոդվածի  դատարանները հատուկ վարույթի գործերը քննում են սույն օրենսգրքով նախատեսված դատավարության ընդհանուր կանոնների համաձայն, այն բացառություններով և լրացումներով, որոնք սահմանված են սույն օրենսգրքի 28-36 գլուխներով, իսկ ՀՀ քաղաքացիական դատավարության օրենսգրքի 28-36 գլուխները ծանուցման կարգի վերաբերյալ որևէ բացառություն չեն սահմանում: Հետևաբար ՀՀ քաղաքացիական դատավարության օրենսգրքի 78-րդ հոդվածում առաջարկվող լրացումը տարածվում է նաև ֆիզիկական և իրավաբանական անձանց դիմումների քննության վրա, և անհրաժեշտ չէ դիմումի հետ միասին նշել հայցադիմումները:

	ՀՀ առողջապահության նախարարություն
2012 թվականի հունվարի 17-ի թիվ ՀՔ/11.1/276-12 գրություն
	Նախագծի 1-ին հոդվածի 2-րդ կետով ներկայացված լրացման վերաբերյալ առաջարկվում է սահմանել լրացուցիչ պահանջ, որը կապահովի հայցվորի կամ պատասխանողի կողմից դատական ծանուցագրի ստացման մեջ հավաստիանալու հնարավորությունը:  
	Ընդունվել է  
	Նախագծում կատարվել է համապատասխան փոփոխություն, որի արդյունքում էլեկտրոնային հասցեի նշումը սահմանվել է որպես հայցվորի կամ պատասխանողի իրավունք:





